
1. Իրավական ակտի անհրաժեշտությունը (նպատակը).
[bookmark: _GoBack]«Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման, գազաբալոնների պարբերական վկայագրման կարգը և պարբերականությունը, Հայաստանի Հանրապետության կառավարության 2005 թվականի սեպտեմբերի 28-ի N 2388-Ն և 2006 թվականի հոկտեմբերի 19-ի N 1582-Ն որոշումներն ուժը կորցրած ճանաչելու  մասին» Հայաստանի Հանրապետության կառավարության որոշման նախագծի (այսուհետ՝ նախագիծ) ընդունումը պայմանավորված «Ավտոմոբիլային տրանսպորտի մասին» օրենքում լրացումներ կատարելու մասին 2020 թվականի հունվարի 20-ի № 48-Ն օրենքի պահանջի կատարումն ապահովելու անհրաժեշտությամբ:
1․1 Կարգավորման ենթակա հարաբերությունների ներկա վիճակը և առկա խնդիրները
         Գազաբալոնների տեղադրման և պարբերական վկայագրման գործընթացները կանոնակարգված են Հայաստանի Հանրապետության կառավարության 2005 թվականի սեպտեմբերի 28-ի N 2388-Ն և 2006 թվականի  հոկտեմբերի 19-ի N 1582-Ն որոշումներով:
2020 թվականին փոփոխություն է կատարվել «Ավտոմոբիլային տրանսպորտի մասին» օրենքում, որի համաձայն պետք է մշակվեն ոլորտը կանոնակարգող ենթաօրենսդրական ակտերը, որոնցով կկանոնակարգվեն սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման և գազաբալոնների պարբերական վկայագրման պահանջները։
	1.2. Առկա խնդիրների առաջարկվող լուծումները
Բնագավառում իրականացվող քաղաքականության ուսումնասիրության արդյունքում անհրաժեշտություն է առաջացել լրամշակել առկա կարգավորումները, համապատասխանեցնելով դրանք միջազգային փորձի գործող պահանջներին:
2.Կարգավորման առարկան  
   	Սույն նախագծով առաջարկվում է հստակեցնել գազաբալոնների տեղադրմանը և վկայագրմանը ներկայացվող պահանջները, ինչպես նաև ուժը կորցրած ճանաչելով գործող կարգավորումները:
 3. Իրավական ակտի կիրառման դեպքում ակնկալվող արդյունքը 
         Գազաբալոնային ավտոտրանսպորտային միջոցների շահագործման անվտանգության մակարդակի բարձրացում:
4. Նախագծի մշակման գործընթացում ներգրավված ինստիտուտները և անձինք.
	Նախագիծը մշակել է Հայաստանի Հանրապետության տարածքային կառավարման և ենթակառուցվածքների	նախարարությունը:
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
    Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
6․ Կապը ռազմավարական փաստաթղթերի հետ։
	Որոշման նախագիծը բխում է 08.02.2019թ․ՀՀ կառավարության N 65-Ա որոշմամբ հաստատված հավելվածի 6.5 ՏՐԱՆՍՊՈՐՏ բաժնի 2-րդ կետից։

